С дәрумені қосылған декстроза «Vit-Dex»

биологиялық белсенді қоспаның қолданылуы жөніндегі

нұсқаулық
Сипаттамасы: Дөңгелек пішінді, ақ түсті таблеткалар. 

Құрамы: Декстроза, С дәрумені, кальций стеараты, лимон қышқылы, иістендіргіш (мультифрукт)

Қасиеттері: С дәрумені қосылған декстроза құрамында аскорбин қышқылы мен глюкоза бар, біріктірілген препарат болып саналады. 

Аскорбин қышқылы метаболикалық әсерге ие, зат алмасуын реттеуге қатысады. Антиоксидантты қасиеттерге ие. Көптеген биохимиялық реакциялардағы сутегі тасымалдануын реттейді, трикарбон қышқылы циклінде глюкозаның пайдаланылуын жақсартады, тетрагидрофолий қышқылының түзілуі мен тіндер регенерациясына, стероидты гормондар, коллаген, проколлаген синтезіне қатысады. Протеолитикалық ферменттерді белсенділендіреді, хош иісті аминқышқылдары, пигменттер мен холестериндердің алмасуына қатысады, бауырда гликогеннің жинақталуына ықпал етеді. Бауырда тыныс алу ферменттерін белсенділендіру есебінен оның детоксикациялық және ақуыз түзу қызметтерін күшейтеді, протромбин синтезін арттырады.  Антиденелердің, С3 – компонент комплементінің, интерферонның синтезін көтермелеу есебінен иммунологиялық реакцияны реттейді. Фагоцитозға түрткі болады, организмнің жұқпаға қарсы тұруын арттырады. Тотығу-тотықсыздану реакцияларына, тирозин метаболизміне, фолий қышқылының фолиник қышқылына айналуына, көмірсулар метаболизміне, липидтер мен ақуыздар синтезіне, темір метаболизміне, жасушалық тыныс алу үдерістеріне қатысады, жұқпаларға төзімділіктің қалыптасуына ықпал етеді. 

Глюкоза тотығу-тотықсыздану үрдістерін және зат алмасу үрдісін көтермелейді, аскорбин қышқылының детоксикациялық қабілетін күшейте отырып, бауырда гликогеннің барынша қарқынды жинақталуына ықпал етеді.
Қолданылуы: С витаминінің қосымша көзі ретінді келесі жағдайларда қолданады:

- жоғары физикалық және ақыл-ой жүктемесі, шамадан тыс шаршау, стресс жағдайында;

- тұмау ауруларының кешенді емінде, ЖРВИ;
- ауыр аурулардан кейінгі сауығу кезеңінде;

- өсу, жүктілік, бала емізу кезеңінде С витаминінің жоғары қажеттілігін қамтамасыз етуде;
- қыс мезгілінде, жұқпа ауруларының даму қаупі жоғары болғанда.
Тағамдық құндылығы: ақуыздар – 0 г, майлар – 0 г, көмірсулар – 97 г.

100 г өнімнің энергетикалық құндылығы: 370 кКал, 1570 кДж.

Қолдануға болмайтын жағдайлар: Компоненттерге жоғары сезімталдықта, қант диабетінде. Жүктілік және лактация кезінде сақтықпен қолдану. Қолданар алдында дәрігермен кеңесу қажет.
Қолдану тәсілі  және дозалары: Таблеткаларды ішке тамақтанғаннан соң қабылдау керек. Ересектерге тәулігіне 2-3 рет 1 таблеткадан. 6 жастан асқан балаларға күніне 1 рет 1  таблеткадан тағайындайды. Курс узақтығы  жеке тағайындалады.
Бір таблетканың құрамында 0,025 г С дәрумені бар.
Шығарылу түрі және қаптамасы: Фольгамен қапталған қағазға 10 таблеткадан салынған.  48 қаптамадан  мемлекеттік және орыс тілдеріндегі қолданылуы жөніндегі нұсқаулықпен бірге картон қорапқа салады.

Сақталу шарттары: Құрғақ жерде, жарықтан қорғалған жерде, 25ºС-ден аспайтын температурада және 75% аспайтын салыстырмалы ылғалдықта сақтау керек.

Сақтау мерзімі: өндірілген мерзімнен бастап 2 жылға дейін. Жарамдылық мерзімі өткеннен кейін қолдануға  болмайды.
Босатылу шарттары: рецептісіз.
Тағамға биологиялық белсенді қоспа. 
Дәрілік зат болып табылмайды.

Өндіруші/Тұтынушылардың өнімнің сапасы жөнінде шағымдарды қабылдайтын ұйым: «СУЛТАН» ЖШС, Қазақстан

Алматы облысы, Талғар ауданы, Еркін а., Б.Момышұлы көш., 5

Тел: 8 727 305-48-65

Электронды пошта:  toosultan@list.ru
